
				এই পাতাটির মুদ্রণ সংশোধন করা প্রয়োজন। 
সুনীলবাবু হাঁসিয়া বলিলেন—হবে, হবে, ঠিক সময়ে বলব বই কি। লঘু হাস্য-পরিহাসের মধ্য দিয়া চা-মজলিস শেষ হইলে উভয়ে সুনীলবাবুর বাসা হইতে বিদায় লইয়া চলিয়া আসিলেন। পথে সাধন ভট্চাজকে একটু অন্যমনস্ক মনে হইল। নিধুর কথার উপরে সাধন দু-একটা অসংলগ্ন উত্তর দিলেন। নিধুর বাসার কাছে আসিয়া সাধন একবার মাত্র বলিলেন —তাহলে নিধু তুমি এ শনিবার বাড়ি যােচ্ছ নাকি ? নিধু বলিল-আজ্ঞে হ্যা-যাব বই কি-আচ্ছা তা হলে সোমবার দেখা হবে । আসি আজ-- নিধু মনে মনে হাসিল। সাধন-মোক্তারকে সে ইতিমধ্যে বেশ চিনিয়া ফেলিয়াছে। স্বার্থ ছাড়া তিনি এক পাও চলেন না। আশ্চৰ্য । ওই মেয়েকে সাবডেপুটি সুনীলবাবুর হাতে গছাইবার দুরাশা সাধনের মনে স্থান পাইল কি করিয়া ? যাক পরের কথায় থাকিবার তাহার দরকার নাই। সে নিজে আপাতত সাধন-মোক্তারের তাগিদের দায় হইতে
রেহাই পাইয়াছে-ইহাই যথেষ্ট ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১১টার সময়, ২৭ জুলাই ২০১৭ তারিখে।

